
ЗАХИДАЛ 32

	 

	РОМЫН ЭЗЭНТ ГҮРЭН

	 

	1932 оны дөрөвдүгээр сарын 23

	 

	Хайрт охин минь чамд захидлаа бичилгүй олон хонолоо. Аллахабадаас мэдээ аваад, юуны өмнө чиний эмэг эх Дол Аммын тухай мэдээ аваад би бүр сэтгэлийн зовуурьт автав. Нас дээр гарсан, эцэнхий туранхай эх маань цагдаагийн шийдмийн амт үзэх болж байхад би энд шоронд харьцангуй тохилог сууж байна гэж бодохоос хэсэг зуур халаглан харамслаа. Гэвч сэтгэл санаа алгуурдаж, эхэлсэн яриагаа тасалдуулахад хүргэж болохгүй гэдгийг би ойлгож байна. 

	Эртний самгарди хэлний номд бичдэг байснаар Ром буюу Ромакийн тухай яриандаа эргэж оръё. Ромын бүгд найрамдах улсын үе төгсөж Ромын эзэнт гүрэн бий болсон тухай бид ярьж байсныг чи санаж байгаа биз. Юлий Цезарийн өргөмөл хүү Октавиан ромын анхны эзэн хаан болж Цезарь Август гэгдэх болжээ. Гэвч тэр нэг талаар голсон үүднээс, нөгөө талаар бүгд найрамдах улсын гадаад хэлбэрийг хэвээр хадгалах нь зүйтэй гэж үзээд хаан цолыг хэрэглээгүй ажээ. 

	Тийм учраас тэр өөрийгөө (Imperator) император буюу командлагч хэмээн нэрлэх болжээ. Тийнхүү «император» гэдэг үг хамгийн өндөр цол болсон аж. Английн «emperor» (император) гэдэг үг түүнээс гаралтай болохыг чи мэддэг ч байж болох юм. Ингэж бараг бүх дэлхийн хэмжээгүй эрхт эзэн хаад өөрсдийгөө нэрлэхийн хүслэн болж, нэрлэсээр ирсэн «император», «цезарь» өөрөөр хэлбэл «кайзер» буюу «царь» (хаан) гэсэн хоёр үг эртний Ромын эзэнт гүрний үед бий болжээ. Нэг ёсны бүх дэлхийн эзэн болсон нэг л император дэлхийд байж таарна гэж эхний үед үзэж байв. Ромыг «Дэлхийн ноён» гэж үзэж байсан ба Өрнөдийн ард түмэн бүх дэлхийг Ром л ноёрхож байдаг мэтээр боддог байж. Энэ бол буруу ойлголт болох нь мэдээж бөгөөд зөвхөн газарзүй хийгээд түүхийн талаар юм мэддэггүйгээ л харуулсан хэрэг юм. Ромын эзэнт гүрэн гол ихэвчлэн Газрын дундад тэнгисийг харьяалсан эзэнт улс байсан ба дорно зүгт бол ромчууд Месопотамаас цааш гарч яваагүй билээ. Хятад ба Энэтхэгт түүнээс илүү хүчирхэг, соёлтой том улсууд удаа дараалан бий болсоор байлаа. Тэглээ ч гэсэн өрнөдийнхний ертөнцийн хувьд Ром цорын ганц эзэнт гүрэн нь байсан ба тийм болохоор тэндхийн эртний дэлхийнхний хувьд Ром нэг ёсны дэлхийн эзэнт улсын үүрэг гүйцэтгэж байв. Ром асар их нэрд гарсан байлаа. 

	Ромтой холбоотой хамгийн гайхам зүйл гэвэл дэлхийн ноён, дэлхийд ганцаараа захирагч гэсэн үзэл санаа байв. Ромыг унасны дараа ч гэсэн энэ үзэл санаа түүнийг хамгаалан түүнд хүч тэнхэл өгсөөр байсан юм. Уг үзэл санаа Ромд огт холбогдолгүйгээр ч үргэлжлэн байсаар байв. Эзэнт гүрэн үгүй болж зөвхөн хий үзэгдэл болон үлдсэн байсан үед ч уг үзэл санаа байсаар байсан юм. 

	Ромын тухай, түүнийг залгамжлагчдын тухай бичнэ гэдэг надад хэцүүхэн байна. Чамд чухам юуг нь ярих вэ гэдгээ сонгож ядан байна. Гол төлөв шоронд байхдаа уншсан хуучин номуудаас олж авсан эмх замбараагүй олон юм миний толгойд эргэлдэн байгаа учраас би айж байна. Ромын түүхийн талаар бичсэн нэг сайхан ном байдгийг хэрэв би шоронд суугаагүй бол магад уншихгүй байх байсан биз. Уг ном маш том учраас өөр ажил хийдэг хүн цөмийг нь уншиж барна гэдэг хэцүү хэрэг. Номын нэрийг «Ромын эзэнт гүрэн мөхсөн түүх» гэх бөгөөд зохиогч нь английн Гиббон гэдэг хүн билээ. Тэр номыг бүр эрт, зуун тавь орчим жилийн өмнө Швейцарын Женев нуурын дэргэд бичсэн боловч одоо ч уншихад амттай сайхан байдаг, хачин чамин боловч яруу уран хэллэгээр бичсэн учир надад ямар ч романаас илүү сэтгэл булаам сайхан санагдсан. Би тэр номыг арван жилийн өмнө Лакхнаугийн тойргийн шоронд сууж байхдаа уншиж, сар илүү Гиббоноос салахгүй, түүний өгүүлсэн өнгөрсөн үеийн түүхийн дүр зургийг сэтгэл догдлон сонирхсон билээ. Уг номыг уншиж дуусаагүй байтал намайг гэнэт шоронгоос гаргасан юм. Тийнхүү сайхан санаашрал минь тасалдсан бөгөөд дахин цаг мөч гаргаж номынхоо үлдсэн зуу гаруй хуудсыг уншиж, Эртний Ром ба Константинополийн тухай бодолдоо эргэж ороход надад хэцүү байж билээ. 

	Гэвч энэ бүхэн бол бараг арван жилийн өмнө болсон явдал тул тэр үед уншсан зүйлээсээ олныг мартсан болох нь мэдээж хэрэг. Харин сэтгэл санаанд үлдэж хоцорсон нь нэг л ээдрээтэй бөгөөд тийм ээдрээтэй зүйлийг чамд хэлж өгөхийг хүсэхгүй байна. 

	Ямар боловч хэдэн үеийн турш оршин тогтнож байсан Номын эзэнт улс буюу ер нь эзэнт гүрний талаар Дахин нэг сөхөж харъя. Тэр төсөөллөө бид хожим бас жаахан дэлгэрүүлж ярихыг бодно. 

	Эзэнт гүрэн христосын эриний өмнөхөн Цезарь Августаас эхэлсэн юм. Эзэн хаад нь эхний үед сенатыг хүндэтгэн үздэг байсан боловч удалгүй бүгд найрамдах улсын ул мөр бүрмөсөн арилж, эзэн хаан хэрэг дээрээ бараг бурхан мэт бүхнийг захирагч хүчтэн болон хувирчээ. Түүнийг амьд байх үед нь хагас бурхан гэж үздэг байсан ба үхсэний нь дараа бурхан болгон хувиргадаг байв. Тэр үеийн бичгийн хүмүүс анхны эзэн хаад, ялангуяа Августыг бүх талаар дээдлэн өргөмжилсөн байдаг. Тэд Августын үеийг бүх сайн үйлс цэцэглэн мандаж, сайн сайхныг хөхүүлэн шагнаж, муу зүйлийг залхаан цээрлүүлдэг байсан «алтан үе» хэмээн нэрлэсэн байлаа. Ер нь эрхтэн дархтныг магтан өргөмжлөх нь өөрт ашигтай байдаг нь мэдээж тул энэ нь ганц эзний эрх мэдэлд байдаг орнуудад амьдрагч бичгийн хүмүүсийн ерийн зан төрх болсон байдаг юм. Бид сургуульд байхдаа номыг нь үзэж судалж байсан Вергилий, Овидий, Гораций зэрэг латины алдартай зарим зохиогчид барагцаалбал тэр үед л амьдарч байжээ. Иргэний дайн ба эмх замбараагүй явдал дараа дараалан болж өнгөрсний дараа бүгд найрамдах улсын сүүлчийн өдрүүдэд түр зуур энх тайван байдал бий болох үед худалдаа болон соёл иргэншил ямар нэг хэмжээгээр цэцэглэх болсон нь ихээхэн амсхийлт болсон байж ч болох юм. 

	Гэвч тэр нь ямар янзын соёл иргэншил байсан бэ? Тэр бол баячуудын соёл иргэншил байсан харин тэгэхдээ тэрхүү баячууд нь үгэнд цэцэн цэлмэг, нарийн ухаантай Эртний Грекийн баячуудтай огт адилгүй хүмүүс байв. тэд бол ердөө л нэг дунд баазын, уйдсан хүмүүс байсан ба зугаа цэнгэлийг гол болгодог байлаа. Дэлхийн бүх газраас энд идээ зоог, тансаг гоёлын эдлэл дамжиж ирдэг учир бүх юм элбэг дэлбэг байдаг байв. Тийм амьдралтай хүмүүс одоо ч байсаар байгаа билээ. Тансаг хээнцэр байдал, элдэв сонин үзвэр, гладиаторуудын амийг хөнөөсөн циркийн тоглолт дараа дараалан үргэлжилнэ. Гэвч тэр бүхний цаана олон түмний гуйланчин байдал их төлөв жирийн хүмүүст ногддог байсан хүнд хүчир албан татвар, хүнд хөдөлмөр халхлагдаж байлаа. Тэрхүү хүнд хөдөлмөр тоо томшгүй олон боолчуудын нуруун дээр үүрэгдэж байв. Тэр ч байтугай Ромын ноёд эзэд эмчилгээ, гүн ухаан, оюуны сэтгэлгээний ажлыг ихэвчлэн грекийн боолчуудаар хийлгэдэг байжээ! Өөрсдийгөө захирагч эзэд гэж нэрлэдэг байсан тэд боловсрол олох буюу дэлхийн тухай ямар нэгэн юм олж мэдэх оролдлого ч төдийлөн хийдэггүй байжээ. 

	Ээлж дараалан солигдсоор ирсэн эзэн хаадын зарим нь маш муу, зарим нь бол бүр ч тамтаггүй хүмүүс байдаг байжээ. Яваандаа арми бүхнийг захирах болж эзэн хаадыг томилох, авч хаях асуудлыг тэд мэдэх болжээ. Тийм учраас армид итгэл олохын тулд тэднийг хөхүүлэн шагнана гэж амладаг байсан ба харин хахуульд зориулсан тэр мөнгийг ард түмнээс буюу байлдан эзэлсэн нутгаас татан авдаг байжээ. Орлогын нэг том эх булаг бол боолын худалдаа байсан ба ромын арми боол ангуучлахаар Дорно зүг байнга аян хийдэг байлаа. Боолын худалдаачид боолчуудыг газар дээр нь худалдан авахын тулд армийг дагуулан явдаг байв. Эртний грекүүд шүтээн болгон тахидаг байсан Делос арлыг боолчуудын том зах зээл болгон хувиргасан ба заримдаа тэнд өдөрт арван мянга хүртэл боол худалдаалдаг байжээ. Эзэн хаан ба түүний ард түмний зугаа цэнгэлийг хангах алалцаанд оруулахын тулд зарим нэг нэртэй эзэн хаад ромын асар том Колизейд (эртний грекийн задгай театр) нэг удаад мянга хоёр зуу хүртэл гладиатор˗ боолчуудыг авчирдаг ч явдал байв. 

	Эзэнт улсын үед ромын соёл иргэншил гэдэг тийм л юм байжээ. Хэдий тийм боловч бидний анд нөхөр Гиббон: «Хэрэв дэлхийн түүхэнд хүн төрөлхтөн хамгийн жаргалантай, цэцэглэн мандаж байсан үе хэзээ байсан бэ гэдгийг тодорхойл гэх юм бол Домицианы нас барснаас Комодыг хаан ширээнд залрах хүртэл үе байсан (энэ нь 96˗180 он хүртэл хугацааны наян дөрвөн жил байв) гэж ямар ч эргэлзэх юмгүйгээр хэлж болох сон билээ» хэмээн бичсэн байв. Энд Гиббон эрдэмтэн хүн байтал харин дийлэнх олонх хүн огтхон ч хүлээж авахгүй тийм баталгаа хийсэн биш биз гэхээс айдас хүрнэм. Тэрээр Энэтхэг болон Хятад, Эртний Египетийн тухай тун бага мэддэг буюу ерөөсөө огт мэддэггүй байсан болохоор үндсэндээ газрын дундад тэнгис хавийнхныг л хүн төрөлхтөн гэж хэлсэн байлаа. 

	Гэвч би Ромыг арай хатуу хэлсэн байж ч болох юм. Ромын эзэмшил нутгуудад зарим талаар энх тайван байдал бий болсон нь тааламжтай сайхан өөрчлөлт болох боломж бүрдүүлсэн нь лавтай. Хил дээр нь үе үе дайн дажин болдог хэдий боловч эзэнт улсын дотоодод наад зах нь эхний үед ром нийт даяар энх амгалан байдал тогтсон байв. Ямар нэг хэмжээгээр аюулгүй байдал хангагдсан учир худалдаа хийхэд дөхөмтэй байв. Ром дахинаар ромын иргэдийн эрхийг хангасан байлаа. Гэвч энэ нь ядуу боолчуудад огтхон ч хамаардаггүй байсан гэдгийг санавал зохино. Түүнчлэн эзэн хаад бүхнийг захирах эрхтэй байхад иргэд зөвхөн хязгаарлагдмал эрх эдэлдэг байсныг саная. Улс төрийн бодлогын тухай аливаа нэгэн шүүмжлэл маргаан явуулах юм бол эзэн хаанаас урвасан гэж үздэг байв. Дээд ангийнхан ямар нэг хэмжээгээр нэг маягийн удирдлагатай, адил эрхтэй байв. Энэ нь урьдын дарангуйлах бурангуй ёсонд зовнин байсан олон хүний хувьд байлдан олсон том ололт байсан нь магад. 

	Яваандаа ромчууд өөрийн армийн эгнээнд явж тулалдахаас ихэд залхуурах болж бас өөр бусад шалтгаанаар армид тэнцэхгүй болжээ. Элдэв дарамтаас болж хөдөө орон нутагт тариачид улам бүр ядуурч хотын хүн ам ч бас доройтжээ. Гэсэн ч Ромын хүн амын дургүйцлийг тайтгаруулахын тулд эзэн хаад тэднийг зулгуйдахыг эрмэлзэх болсон байна. Энэ зорилгоор тэдэнд үнэ төлбөргүйгээр талх өгч, циркт юм үзүүлэх, зугаалж цэнгүүлэх ажил зохиодог байлаа. Тийм аргаар ромчуудын сэтгэл санааг тогтвортой байлгаж амжиж байсан хэдий боловч зөвхөн зарим нэг газар л тэгж талх тариаг үнэ төлбөргүй өгч, тэгж өгөхдөө бусад орны ард түмнийг ядууруулан хоослох замаар гүйцэтгэж байв. Жишээ нь Египетээс гурил авч талх өгч байжээ. 

	Ромчууд армид албан хаахаа дургүйцэх болсон учир эзэнт улсын нутгийн гадна оршин суугч хүмүүс буюу тэр үед нэрлэдэг байснаар «зэрлэгүүдээр» цэргийн албан хаалгаж байв. Тийнхүү ромын армийн үлэмж хэсэг нь Ромд дайсагнадаг холбоотон буюу ураг төрлийн аймгуудынхнаас бүрдэж байв. Тэдгээр «зэрлэг» ард түмэн ромын хил дээр байнга дарамт шахалт үзүүлж, тэднийг хөдөлгөхгүй барьж байдаг байлаа. Ромын хүч сулрахын хэрээр «зэрлэгүүд» улам хүчтэй, эрмэг болж байсан нь мэдээж. Ялангуяа дорно зүгээс аюул нөмрөх нь их дорнод хил нь алслагдсан тул хамгаалахад ч хэцүү байв. Август Цезариас хойш гурван зуун жил өнгөрсний дараа Константин гэгч эзэн хаан алсын хараатай чухал алхам хийжээ. Тэр хэрэг дээрээ өөрийн өртөөг Ромоос дорнод руу шилжүүлэн аваачсан байлаа. Тэр хаан Хар тэнгис ба Газрын дундад тэнгисийн хооронд Босфорын эрэг дээр эртний Византи хотын ойролцоо шинэ хот байгуулж түүнийгээ өөрийнхөө нэрээр Константинополь хэмээн нэрлэжээ. Тийнхүү Константинополь буюу Шинэ Ром ч гэж нэрлэдэг байсан тэр хот ромын нийслэл, эзэн хаадын өргөө болжээ. Одоо ч гэсэн Азийн олон оронд Константинополийг Рум буюу Роум хэмээн нэрлэдэг билээ. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

